
LANGILEAK KUDEATZEKO ZUZENDARIAREN 2020ko EKAINAREN 17ko 
EBAZPENA, URTEKO IKASTURTEAREN HASIERAKO ESLEIPEN PROZESUAN 
BITARTEKO PERTSONALARENTZAT GERATU ZIREN LANALDI OSOKO 
LANPOSTUEN GUZTIZKO KOPURUA FINKATZEKO EHUNEKOA ZERO DELA 
EZARTZEN DUENA. 
 

 
 
Hezkuntza, Unibertsitate eta Ikerketa sailburuaren 2011ko uztailaren 15eko aginduak 
eta berori aldatzen duten 2014ko ekainaren 26ko eta 2016ko ekainaren 20ko aginduek 
arautzen dute ikasturtearen hasierako esleitzeko prozesua, irakaskuntza-kidegoetara 
sartzeko prozesuetan praktika-fasea egin behar duten pertsonei eta irakasleen 
ordezkapenak egiteko ordezkogaien zerrenda integratzen dutenei begira. 
 
Finkatzeko eskubidea duten pertsonei buruzko 2011ko uztailaren 15eko aginduaren 
21. artikuluak xedatzen duenez, “aurreko urteko ikasturtearen hasierako esleipen-
prozesuan bitarteko pertsonalarentzat geratu ziren lanaldi osoko lanpostuen guztizko 
kopuruaren ehuneko bat izango da ikasturte bakoitzean 20.2. artikuluan adierazitako 
talde bakoitzean finkatze-eskubidea izango duten pertsonen kopurua. Euskal 
Autonomia Erkidegoko unibertsitateaz kanpoko funtzionario irakasleen lan-baldintzak 
arautzen dituen akordioaren bitartez sortutako Batzorde Paritarioak ehuneko hori 
adostuko du “. 
 
Uztailaren 6ko 185/2010 dekretuak, Euskal Autonomia Erkidegoko unibertsitateaz 
kanpoko funtzionario irakasleen lan-baldintzak arautzen dituen akordioa onartzen 
duenak, 18. artikuluan xedatutakoaren arabera, izango da atal honetan ezartzen diren 
finkatze-arauak berrikusteko aukera eta, aldaketak planteatuz gero, behar den 
batzordean negoziatu beharko dira. 
 
Funtzionario irakasleen mahai sektorialak akordio bat lortzeko 2018ko maiatzaren 
14an egindako proposamenak bitarteko pertsonalaren egonkortasunerako proposamen 
hau agertzen du hirugarren atalean: 
  
“”Proposamen honen planteamendu orokorra hau da: lanpostu huts horiek betetzen 
dituen bitarteko pertsonalak, lanpostuak legez bete arte  edo titularra itzuli arte, 
lanpostu horietan jarraitzea eta, horretarako, urtero aurrera eramaten diren prozesuen 
(lekualdatze-lehiaketa, LEP … ) aldizkakotasuna berrikusiko da “. 
 
Halaber, bitarteko pertsonalaren egonkortasuna pertsonal horren eta karrerako 
pertsonal funtzionarioaren artean ematen diren baimen eta lizentzia batzuk baliokideak 
izateko izango da lagungarri. 
 
”Bitarteko irakasleen eta Hezkuntza Saileko ikastetxeen egonkortasuna /finkatzea “ 
izeneko agiria eta lan egiteko proposamen bat aurkeztu zituen, 2017ko ekainaren 23ko 
mahai sektorialean, Hezkuntza Sailak. 
 
Gaurko egoeran, neurri horrek 2.500 bitarteko baino gehiagori emango die 
egonkortasuna. 
 
Uztailaren 6ko 185/2010 dekretuak, Euskal Autonomia Erkidegoko unibertsitateaz 
kanpoko funtzionario irakasleen lan-baldintzak arautzen dituen akordioa onartzen 

duenak, 18. artikuluan xedatzen duenez, “halaber, Batzorde Paritarioan ere aztertu 
ahal izango da atal honetan ezartzen diren finkatze-arauak berrikusteko aukera eta, 
aldaketak planteatuz gero, behar den batzordean negoziatu beharko dira “. 
 
Horiek horrela, langileen ordezkariekin negoziatu ondoren, % 0koa da finkatzearen 
ehunekoa, aurreko urteko ikasturtearen hasierako esleipen-prozesuan bitarteko 
pertsonalarentzat geratu ziren lanaldi osoko lanpostuen guztizko kopuruan. 
 
2011ko uztailaren 15eko aginduak 21. artikuluaren 6. atalean xedatzen duenez, 
“Langileak Kudeatzeko zuzendariaren ebazpenaren bidez Hezkuntza, Hizkuntza 
Politika eta Kultura Sailaren web orrian emango da argitara talde bakoitzean finkatze-
eskubidea duten pertsonen kopurua “ 
 
Prozesu horren guztiaren ondoren, Hezkuntzako Sailburuaren 2020ko ekainaren 1eko 
Aginduaren bidez, aldi baterako beharrak betetzeko zerrendako hautagaiei lanpostuak 
ikasturte hasieran telematikoki esleitzeko prozedura arautu da, baita langile horiek 
zerbitzuak ematen dituzten lanpostuetan egonkortzeko prozedura ere. 
 
Arau-esparru berri hori, xedapen iragankorretan jasotzen den bezala, arian-arian 
aplikatuko da, eta, beraz, 2020-2021 ikasturtean hautagaiei esleitutako lanpostuak 
2011ko uztailaren 15eko Aginduaren arabera esleituko dira; hala ere, bitarteko 
langileei esleitutako lanpostuan egonkortzea aplikatuko zaie agindu berri honetan 
aurreikusitako kasuetan. 
 
 
Horregatik guztiagatik, honako hau, 
 
 

EBAZTEN DUT: 
 
 
Lehena.- Zerokoa izango dela ezartzea aurreko urteko ikasturtearen hasierako 
esleipen-prozesuan bitarteko pertsonalarentzat geratu ziren lanaldi osoko lanpostuen 
guztizko kopuruaren finkatze-ehunekoa. 
 
Bigarrena-. Urriaren 1eko 39/2015 legeak, Administrazio Publikoetako Administrazio 
Prozedura Erkidearenak, 121. artikuluan eta hurrengoetan xedatutakoaren arabera, 
gorako errekurtsoa jarri ahal izango zaio Administrazio eta Zerbitzuen sailburuordeari 
administrazio-bideari amaiera ematen ez dion ebazpen honen kontra, hilabeteko 
epean, argitara eman eta hurrengo egunetik kontatzen hasita. 
 

 
 

2020ko ekainaren 17a 

